
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দুই শিষ্য।
৯



এবং প্রায় এক ঘণ্টার পর কালভৈরবের মন্দিরের দ্বারে উপস্থিত হইল।

 গাড়ীখানি স্থির হইলে মনোহরগিরি অগ্রেই অবতরণ করিলেন। আমিও তাঁহার পশ্চাৎ পশ্চাৎ গাড়ী হইতে নামিয়া পড়িলাম।

 গাড়ীর শব্দে মন্দিরের অভ্যন্তর হইতে কয়েক জন গৈরিক বসন-ধারী পুরুষ সত্বর দ্বারদেশে আগমন করিলেন এবং মনোহর গিরির সহিত আমাকে দেখিতে পাইয়া কোন কথা জিজ্ঞাসা না করিয়া ধীরভাবে গুরুর আদেশ জন্য অপেক্ষা করিতে লাগিলেন।

 মনোহরগিরি উপস্থিত শিষ্যগণের মধ্যে একজনের দিকে দৃষ্টি নিক্ষেপ করিয়া সঙ্কেত দ্বারা নিকটে আহ্বান করিলেন এবং তিনি নিকটে আসিলে, কোচমানকে ভাড়া মিটাইয়া দিতে আদেশ করিয়া, আমাকে লইয়া মন্দিরাভ্যন্তরে প্রবেশ করিলেন।

 যখন আমরা মন্দিরের ভিতর প্রবেশ করিলাম, তখন রাত্রি প্রায় আট্টা। মন্দিরটী পূর্ব্বেই দেখিয়াছিলাম। দুই একবার ভিতরেও প্রবেশ করিয়াছিলাম। কিন্তু সে বহুদিন পূর্ব্বে সে রাত্রে যাহা দেখিলাম, তাহাতে আশ্চর্য্যান্বিত হইলাম। মন্দিরটী প্রকাণ্ড, ভিতরে কালভৈরব মূর্ত্তি। মন্দিরের ঠিক দক্ষিণে একটী নাটমন্দির। সেখানে অনেক দীন দরিদ্র ভিক্ষুক শয়ন করিয়াছিল। মন্দিরের পূর্ব্বদিকে একটা অট্টালিকা ছিল। মনোহর গিরি আমাকে লইয়া সেই অট্টালিকায় প্রবেশ করিলেন।

 বাড়ীখানি দ্বিতল। মনোহরগিরি আমাকে লইয়া উপরে আরোহণ করিলেন এবং একখানি প্রশস্ত গৃহের মধ্যে প্রবেশ করলেন।














[image: ]

[image: ]

'https://bn.wikisource.org/w/index.php?title=পাতা:দুই_শিষ্য_-_প্রিয়নাথ_মুখোপাধ্যায়.pdf/৯&oldid=1661857' থেকে আনীত


				
			

			
			

		
		
		  
  	
  		 
 
  		
  				০৬:১৫, ২৯ ডিসেম্বর ২০২১ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৬:১৫টার সময়, ২৯ ডিসেম্বর ২০২১ তারিখে।

